
politikkur

Tað er ein partur av bak­
grundini fyri at lands­
stýrismaðurin við fíggjar­
málum, Jørgen Nicalssen, 
Fólkaflokkurin, bað um eina 
gjøgnumgongd av viður­
skftunum hjá stovninum.

Ein arbeiðsbólkur, 
sum hevði Arna Poulsen, 
fyrrverandi aðalstjóra, 
Petur Alberg Lamhauge, 
fyrrverandi aðalstjóra, Ewald 
Kjølbro, stjóra á Landsverk 
og Jóhan Syderbø, ráðgeva í 
Vinnuhúsinum, sum limir.

Arbeiðsbólkurin hevur 
gjørt eina niðurstøðu, sum 
fríggjadagin var handað 
landsstýrismanninum.

Bólkurin mælir til størri 
gjøgnumskygni á stovni­
num. Stovnurin skal al­
mannakunngera árligar upp­
gerðir yvir, hvussu stórur 
partur av játtanum fer til 
Landsverk, og hvussu stórur 
partur fer til uttanhýsis 
ráðgevar og arbeiðstakarar. 
Uppgerðirnar verða býttar á 
tær ymisku verkætlanirnar, 
sum Landsverk varðar av.

Nýggjar uppgávur
Arbeiðsbólkurin mælir eisini 
til gjøgnumskygni á øðrum 
økjum, men arbeiðsbólkurin 
hevur eisini hugt eftir, 
hvørjar nýggjar uppgávur 
kunnu leggjast til Landsverk.

Stovnurin ehvur verið so 
stórur, at har arbeiddu 600 
fólk. Í dag starvast áleið 125 
fólk á Landsverk.

Arbeiðsbólkurin skrivar í 
frágreiðingini, at stovnurin 
eigur at gerast eigari av øll­
um skrivstovu- og goymslu­
bygningum hjá landinum. 
Stovnar, sum halda til í hes­
um bygningum, skulu so stig­
víst fara at gjalda leigu fyri 
at brúka bygningarnar.

Arbeiðsbólkurin hev­
ur eisini eitt uppskot um, 
hvussu hetta skal gjaldast. 
Sum frálíður so skulu spar­
ingar og effektiviseringar 

skaffa pening til vega til 
leigu. Hetta eigur at verða 
gjørt við at spra orku og 
spara nýtsluna av hølum.

Júst nú eru Bústaðir í 
ferð við at byggja nógvar 
bústaðir og stovnurin eigur 
frammanundan nakað at 
íbúðum kring landið.

Arbeiðsbólkurin heldur, 
at tað eigur at kannast út 
í æsir um tað hevði verið 
skilagott, at Landsverk yvir­
tekur byggiharraleiklutin hjá 
Bústøðum.

Landsverk eigur eisini at 
yvirtaka báðar undirsjóvar­
tunnlarnar og taka sær av 
rkstri og viðlíkahaldi av 
tunnlunum.

Samanlagdir stovnar
Tað er rættuliga vanligt,a t tá 
ið arbeiðsbólkar verða settir 
at gera kanningar á almenna 
økinum, so enda frágreið­
ingarnar ofta við eini niður­
støðum at leggja smá konga­
ríkir til størri stovnar.

Arbeiðsbólkurin, sum 
landsstýrismaðurin við fíggj­
armálum setti at hyggja uppá 
Landsverk, er onki undantak.

Í niðurstøðuni verður 
mælt til at kanna um til ber, 
at Akstovna, Strandfararskip 
Landsins og Ráðið fyri 
Ferðslutrygd verða løgd sam­

an við Landsverk. Arbeiðs­
bólkurin vil, at hesin møgu­
leikin verður kannaður.

Leiðarin fyri Ráðnum fyri 
Ferðslutrygd hevur longu 
verið  úti og sagt, at hetta 
heldur hon ikki er nakað 
gott hugskot. Hon heldur, at 
tey gera eitt gott arbeiði, sum 
neyvan verður betri, sjálvt 
um tey gerast partur av ein­
um størri stovni.

Landsverk hevur um­
siting við bygging og bygn­
ingum hjá fleiri aðalráðum 
frammanundan. Arbeiðsbólk­
urin sendi spurnarbløð út um 
hetta. Hóast onkur ikki var 
fult nøgdur við tænastuna 
frá Landsverk, so bendir alt 

á, at sum heild eru stovnarnir 
nøgdir við tænastuna.

Útveiting
Vanliga verður tosað nakað 
um, at ein partur av tí, sum 
Landsverk ger, eigur at verða 
útveitt.

Arbeiðsbólkurin held­
ur, at fyrst og fremst tað 
virksemi, sum gevur inn­
tøkur eigur at útveitast og 
skotið verður upp, at alt 
virksemi í grótbrotinum í 
Porkeri í fyrsta lagi sum ein 
royndarætlan verður útveitt.

Landsverk hevur sum er 
ábyrgdina og raksturin av 
tyrlupallunum kring landið. 
Hetta heldur arbeiðsbólk­

urin, kanska liggur betri hjá 
Vága Floghavn og mælir til 
at kanna um tað ikki gevur 
ávísar fyrimunir.

Umframt tað sum er 
nevnt, so mælir bólkurin til, 
at Sandoyggin verður gjørd 
til eitt slag av roydnarøki, 
tá ið tað snýr seg um við­
líkahald av vegnum, grót 
og skerframleiðslu og við­
líkahaldi av ferjurampuni í 
Skopun.  

Hetta eigur at verða veitt 
út og vísir tað seg at rigga 
væl, so eiga líknandi økir 
eisini at verða boðin út.

Ein arbeiðsbólkur undir 
fíggjarmálaráðnum hevur 
hugt eftir, hvussu Landsverk 
kann skipast í framtíðini.

Eitt av tilmælunum 
frá bólkinum er, at eins 
tórur partur av virksemi 
stovnsins í Sandoynni eig­

ur at verað útveitt – bæði 
vegahald, grót- og skerv­
framleiðslan og viðlíkahaldi 
av ferjurampiuni í Skopun. 

Tíðindini, sum helst stava 
frá frágreiðingini, fingu 
longu í seinastu viku Páll á 
Reynatúgvu, Tjóðveldi, at 

seta landsstýrismanninum 
nakrar spurningar.

Páll á Reynatúgvu vil 
hava at vita frá Jørgen 
Niclassen, landsstýrisman­
ni, um:
1. Er ætlanin at umskipa veg­
haldið og aðrar uppgávur hjá 

Landsverki í Føroyum? 
2. Um so, eftir hvørjum 
leisti? 
3. Er í umbúna at siga 
fólkunum, sum arbeiða hjá 
Landsverki í Sandoynni, úr 
starvi? 
4. Er ætlanin at privatisera 

virksemið hjá Landsverki í 
Sandoynni?
5. Er ætlanin at útveita upp­
gávuna? 
6. Er ætlanin at bjóða 
uppgávuna út?

Páll á Reynatúgvu sigur 
í viðmerkingunum, at 

leingi hava tíðindi gingið 
um hesar ætlanir, men tær 
hava als ikki fingið nakra 
politska viðgerð.

Tí vil hann hava Jørgen 
Niclassen, landsstýrismann 
at svara um nakað erí 
hesum tíðindum.

Spurningur til landsstýrismann 
um útveitingar í Sandoynni
Blekkið var ikki turt í frágreiðingini hjá einum arbeiðsbólki um Landsverk, 
fyrr enn landsstýrismaðurin fekk fyrsta politiska fyrispurningin

Hvat tekst stóri landsstovnurin Landsverk við? Og 
hvat skal stovnurin taka sær av í framtíðini?

Landsverk skal útveita meira 
– grótið í Porkeri til privatar

Landsstýrismaðurin 
setti ein arbeiðsbólk at 

kanna Landsverk. Nú er 
frágreiðingin komin

Mælt verður til at hesin stovnurin verður lagdur saman við Landsverk


